
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Իրավական ակտի ընդունման անհրաժեշտություն
[bookmark: _Hlk161157762]Սույն իրավական ակտի ընդունման անհրաժեշտությունը պայմանավորված է ՀՀ կառավարության 2023 թվականի դեկտեմբերի 28-ի «Տեղեկատվական տեխնոլոգիաների ոլորտի առևտրային կազմակերպություններին և անհատ ձեռնարկատերերին պետական աջակցության տրամադրման կարգը հաստատելու մասին» թիվ 2328-Լ որոշմամբ նախատեսվող պետական աջակցության ֆինանսավորման ապահովմամբ: 2024 թվականին ըստ նախնական հաշվարկների՝ նախատեսվում է տրամադրել պետական աջակցություն թվով 55 կազմակերպությունների 5,000,000.0 հազար ՀՀ դրամի չափով, իսկ 2025 թվականին՝  2,000,000.0 հազար ՀՀ դրամի չափով, որի վերաբերյալ սահմանված կարգով ներկայացվել է 2025-2027թթ ՄԺԾԾ հայտ: Հարկ է նշել, որ 28.12.2023թ. 2328-Լ որոշման ընդունումը պայմանավորված է եղել  ՀՀ կառավարության 2022 թվականի մարտի 24-ի «Տեղեկատվական տեխնոլոգիաների ոլորտի առևտրային կազմակերպություններին և անհատ ձեռնարկատերերին պետական աջակցության տրամադրման կարգը հաստատելու մասին» թիվ 399-Լ որոշման դրական ազդեցությամբ և տեղեկատվական տեխնոլոգիաների ոլորտում գործունեություն իրականացնող տնտեսավարող սուբյեկտներին տրամադրված զգալի աջակցությամբ: 
[bookmark: _Hlk161157503]Կատարվող վերաբաշխման արդյունքում տրամադրվող ֆինանսական աջակցությունը զգալի կօժանդակի Հայաստանի Հանրապետությունում տեղեկատվական տեխնոլոգիաների ոլորտի զարգացմանը, ինչպես նաև տարածաշրջանի երկրների համեմատ նշյալ ոլորտում գործունեության խթանների առումով տնտեսավարող սուբյեկտների գործունեության իրականացման համար համապատասխան մրցունակ միջավայրի ստեղծմանը և բարձր մասնագիտական որակավորում ունեցող աշխատուժի ներգրավմանը։
[bookmark: _Hlk161157826]Հարկ է նշել, որ պետական աջակցություն է տրամադրվել թվով 47 կազմակերպության, ընդհանուր վճարվել է 7,857,245,293 ՀՀ դրամ, որից 2023 թվականին թվով 46 կազմակերպության՝ 5,283,234,974 ՀՀ դրամ: Արդյունքում ստեղծվել է շուրջ 5854 աշխատատեղ:
Հարկ է նշել, որ ՀՀ կառավարության կողմից ՏՏ ոլորտի ընկերություններին աջակցության տրամադրման վերաբերյալ նշված որոշումների ընդունումը հնարավորություն է ընձեռել համաշխարհային շուկայում բազում փոփոխությունների և մարտահրավերների պայմաններում տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պահպանելու առկա աշխատատեղերն ու աշխատողների աշխատավարձերը, ինչպես նաև խթանել է նոր աշխատատեղերի ստեղծմանը, ուստի հիշյալ իրավական ակտի ընդունումը խիստ նպատակահարմար է: 
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և ՀՀ  բարձր տեխնոլոգիական արդյունաբերության նախարարությանը գումար հատկացնելու մասին»  ՀՀ կառավարության որոշման նախագծի ընդունմամբ հնարավոր կլինի ապահովել անհրաժեշտ ֆինանսավորումը, որն իր հերթին շահեկան պայմաններ կստեղծի հայաստանյան շուկայում գործունեություն իրականացնելու համար և հնարավորություն կտա տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին շարունակել իրենց գործունեությունը Հայաստանի Հանրապետությունում՝ ապահովելով պետական բյուջե հարկերի տեսքով դրամական մուտքեր: Այլապես շատ կազմակերպություններ պարզապես կդադարեցնեն իրենց գործունեությունը Հայաստանի Հանրապետությունում և զգալիորեն կկրճատվեն պետական բյուջե հարկերի տեսքով դրամական մուտքերը, ինչը իր հերթին կբերի գործազրկության աճի:
Առաջին փուլով անհրաժեշտ գումարը կազմում է 1,500,000․0 հազ․դրամ, որից առաջին կիսամյակում անհրաժեշտ կլինի 1,500,000.0 հազար դրամ:  Հաջորդ փուլի համար լրացուցիչ պահանջը կներկայացվի ընկերություններից համապատասխան հաշվարկները ստանալուց և ամփոփելուց հետո: 
Նշված վերաբաշխումն առաջարկվում է իրականացնել ՀՀ կառավարության պահուստային ֆոնդի հաշվին:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2024 թվականի պետական բյուջեում կհանգեցնի 1,500,000.0 հազար դրամ ծախսերի ավելացման: 
       3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
 Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից:

